
2026ko apirilaren 10a, ostirala  •  41 zk. 

1/8

2026-00973

L.G.: VI-1/1958 ISSN: 2254-8432

www.araba.eus

II - ARABAKO LURRALDE 
HISTORIKOAREN TOKI ADMINISTRAZIOA

AGURAINGO UDALA

Lautada Biziaren ordezkari den Yuku Julia de la Iglesia Bastosekin sinatzeko lankidetza-hitzar-
mena, Agurain udalerrian 2026ko ekitaldian katu-kolonia komunitarioak kudeatzeko

Tokiko Gobernu Batzarraren 2026ko martxoaren 11ko erabakiaren bidez, Lautada Biziaren 
ordezkari den Julia de la Iglesia Bastosekin sinatzeko lankidetza-hitzarmena onetsi da, Agurain 
udalerrian 2026ko ekitaldian katu-kolonia komunitarioak kudeatzeko; honela dio, hitzez hitz:

AGURAINGO UDALAREN ETA LAUTADA BIZIAREN ARTEKO LANKIDETZA-HITZARMENA, 
AGURAIN UDALERRIAN KATU-KOLONIAK KUDEATZEKO

Agurainen, sinadura elektronikoaren egunean.

Alde batetik, Raúl Lopez de Uralde Baltasar jauna, Aguraingo Udaleko alkatea den aldetik.

Eta bestetik Yuku Julia de la Iglesia Bastos andrea (NAN:77XXXXXXB), Lautada Biziako pre- 
sidentea den aldetik (IFZ: G19451392).

Alde biek hitzarmen hau dagozkien erakundeen izenean sinatzeko ordezkaritza eta eskumen 
nahikoa aitortu diote elkarri.

ADIERAZI DUTE

LEHENENGOA.

Aguraingo Udala udal-mugartean hiriko katu-koloniak kudeatzeko eskumena duen erakun-
dea da, Animaliak babesteari buruzko ekainaren 30eko 9/2022 Legeak bere 28. artikuluan (“Hiriko 
felino-koloniak”) xedatutakoari jarraikiz; honako hau ezartzen du:

1. Udalak hiriko katu-koloniak kudeatzeaz arduratuko dira; kudeaketa hori animalien HAMI 
metodoa aplikatuz egingo da (harrapatzea, antzutzea, markatzea eta itzultzea). Itzulitako katuek 
identifikazio-marka bat izango dute, antzu gisa identifikatzeko.

2. Udalek, ahal dela, metodo hori aplikatzen zaien animalia guztien zainketaz, identifikazio- 
markaketaz eta erroldaz arduratzen diren pertsona eta elkarteekiko lankidetza sustatuko dute. 
Inola ere ezingo dira kolonian erroldatu identifikazio indibiduala duten eta AIEOn erregistratuta 
dauden animaliak, horiek abandonatutako animaliatzat hartuko baitira, titularrari dagokion zeha- 
penari kalterik egin gabe.

3. Katu-kolonia kudeatzen duen erakundeak edo elkarteak lankidetza-hitzarmen bat sinatuko du 
dagokion udalarekin eta bere gain hartuko du bertan sinatutakotik erator litekeen erantzukizuna.

4. Dagokion administrazio-baimena izan ezik, debekatuta dago herritarrek katu-kolonietako 
katuak elikatzea.

5. Udalek behar bezala seinaleztatuko dute katu-kolonia kontrolatuak eta babestuak daudela. 
Halaber, katu-koloniak elikatzeaz arduratzen diren pertsonei dagokien egiaztagiria emango zaie.

6. Banako jendekinen eta beren kumeen adopzioa sustatuko da, betiere animalien elkarte 
edo babesleen ikuskaritzapean eta adopzio-kontratuarekin, behar bezala identifikaturik, mi-
krotxiparen bidez edo kasu bakoitzean dagokionaren bidez, eta AIEOn inskribatuta egonik. 
Sozializazio-bideraezintasunagatik adoptatu ezin direnak soilik egon beharko dira kolonian.

Halaber, Animalien Eskubideak eta Ongizatea Babesteko martxoaren 28ko 7/2023 Legeak 
bere 39. artikuluan hiriko katu-kolonien kudeaketari buruzko udal-eskumena ezartzen du:

1. Autonomia-erkidegoko legerian beste aurreikuspenik ez badago, eta indarrean dagoen 
legeriak ezarritako eskumen-eremua errespetatuta, tokiko erakundeei dagokie Erkidegoko ka-
tuak kudeatzea, eta, horretarako, katu-koloniak kudeatzeko programak garatu beharko dituzte. 
Programa horietan, gutxienez, honako alderdi hauek jasoko dira:

a) Erkidegoko katuak zaintzeko herritarren arteko lankidetza sustatzea, eta, horretarako, udal- 
araudien bidez, katu-kolonietako zaintzaileen eskubideak eta betebeharrak jasoko dituzten pro- 
zedurak arautzea.

b) Toki-administrazioak Animaliak Babesteko Erakundeen Erregistroan behar bezala inskriba-
tutako katu-koloniak Kudeatzeko erakundeekin lankidetzan jardun ahal izango du katu-koloniak 
Kudeatzeko Programak ezarri eta garatzeko.

c) Toki-erakundeak bere gain hartzea hala eskatzen duten erkidegoko katuen osasun-arreta-
ren erantzukizuna, betiere albaitari profesional kolegiatu baten zerbitzuak izanda.

d) Kokapen pribatuetan katu-koloniak daudenean jarduteko protokoloak ezartzea, bide pu-
blikoan dauden zehaztapen berberak errespetatuz kudeatu ahal izateko.

e) Udalerrian ezartzen diren katu-koloniak kudeatzeko programei buruzko prestakuntza- eta 
informazio-kanpainak ezartzea biztanleentzat.

f) Erkidegoko katuen populazioa kontrolatzeko planak ezartzea.

g) Autonomia-erkidegoetako esparru-protokoloetan aurreikusitako beste edozein.

h) Udalerriak leku egoki bat izan beharko du, behar izanez gero Erkidegoko katuen kolonia 
aldi baterako kentzeko leku egokitua.

i) Toki-erakundeek araugintza- eta zaintza-mekanismoak ezarri beharko dituzte, behar bezala 
identifikatuta eta antzututa ez dituzten katuen arduradunak kontrolatzeko eta zehatzeko, eta, 
beraz, beren animaliak erkidegoko katuekin ugaltzea saihesteko beharrezko neurriak ez jartzeko.

BIGARRENA.

Hitzarmen honek Agurain udalerriko katu-koloniak kudeatzeko 2026-2030 aldirako planean 
ezarritako jarraibideei jarraitzen die.

HIRUGARRENA.

Lautada Bizia irabazi-asmorik gabeko elkartea da, eta honako oinarrizko helburu hauek ditu:

Animalien babesa eta ongizatea lortzea, aintzat hartuta sentikortasun fisiko eta psikikoa 
duten izaki bizidunak direla eta, gainera, premia etologikoak dituztela.

Babesik gabe edo zaurgarritasun-egoeran dauden edo albaitaritza-arreta behar duten ani-
maliak salbatu, zaindu eta errehabilitatzeko jarduketak garatzea.

Animalien babeserako, zaintzarako eta ongizaterako proiektuak diseinatu eta/edo garatzea. 
Horren adibidea katu-kolonien kudeaketa izan liteke (HAMI metodoa + katuen errolda + behar 
diren zainketak).

KLAUSULAK

LEHENENGOA. Xedea

Hitzarmen honen xedea da Lautada Biziaren eta Aguraingo Udalaren arteko lankidetza 
arautzea Agurain udalerrian hiriko katu-koloniak kudeatzeko.

BIGARRENA. Lankidetza-arloak

• Koloniak eta katuak identifikatzea: mapaketa eta errolda egitea.

• Katuak antzutzea HAMI metodoa erabiliz.

• Erregistratzea, mikrotxipak jartzea eta markatzea.

• Kolonia zaindu eta mantentzeko jarduketa-protokoloak: elikatzea; garbitzea; ingurua, eki-
pamendua eta altzariak zaintzea; etab.

• Gaixorik dauden eta istripua izan duten katuei albaitaritza-tratamendua ematea: larrialdiak, 
behar diren desparazitazioak, eta beste.

• Sozializatu litezkeen katuak adoptatzeko programa.

• Gorabeherak identifikatzea.

• Boluntarioak identifikatu, erregistratu eta trebatzea.

HIRUGARRENA. Aldeen konpromisoak

Lautada Biziaren aldetik:

• Agurain udalerrian katu-kolonia komunitarioak kudeatzeko jarduketak garatzea.

• Boluntarioen sarea sortzea, Agurain udalerrian hiriko katu-koloniak kudeatzeko.

• Boluntarioei trebakuntza- eta eguneratze-ikastaroak ematea.

• Boluntarioen segurtasuna eta ongizatea zaintzea, ziurtatuz katu-koloniekin kontaktuan ego- 
tean ez dutela pairatzen alferrikako arriskurik pairatzen.

• Boluntarioek katu-koloniak kudeatzeko eguneroko lanetan izan ditzaketen kexei, iradoki-
zunei edo zalantzei erantzutea.

• Lautada Biziak izendatutako pertsona batek egingo ditu bitartekaritza-lanak boluntarioen 
sarearen eta Udalaren artean.

• Boluntarioen sarearekin koordinatzea eta garatzea kolonien mantentze-lanak: ur- eta eli-
kagai-hornidura zaintzea, harea-ontziak garbitzea, beharrezkoak diren ingurumen-neurriak har- 
tzea eta katuak harrapatu eta albaitaritza-zentroetara eramatea, HAMI metodoa aplikatzeko. 
Lautada Biziak gutxienez arduradun bat eta elikatzaile bat edo gehiago dituzten (arduraduna 
eta elikatzailea pertsona bera izan daiteke) koloniak solik kudeatuko ditu, baldin eta pertsona 
horiek boluntarioen sarekoak badira eta behar bezala erregistratu eta identifikatuta badaude 
kudeaketa-lanak egiteko. Lautada Bizia ez da inola ere arduratuko baldintza hori betetzen ez 
duten koloniez.

• Animalien osasun-egoera zaintzea, eta Udalari neurri egokiak hartzeko garrantzizkoak diren 
gorabeheren berri ematea.

• Udalarekin batera lan egitea kontrolatutako kolonietako katu komunitarioak elikatzen lagun- 
tzeko elikagai mota aukeratzeko.

• Udalarekin batera lan egitea adopta litezkeen kolonietako katuen adopzioak sustatu eta 
kudeatuko dituen sare-sistema sortzeko.

• Udalari aldizka kolonien egoeraren berri ematea, zehazki, honi buruz:

1. Gauzatutako jarduketen jarraipena eta kontrola.

2. Jarduketen emaitzen adierazleak zehaztea.

3. Elikagaiak jaso diren uneak erregistratzea, data, elikagaiak jasotzen dituen pertsona, kolo- 
nia hartzailea eta kopurua adierazita.

4. Jarduketa-prozedurak ebaluatzea.

5. Urteko txostena idaztea, eta kolonia bakoitzaren datu hauek ematea: harrapatutako anima-
lien kopurua, antzututako animalien kopurua, kolonia osatzen duten katuen kopuru zenbatetsia, 
osasun-egoera, instalatutako altzariak, adierazleen analisien emaitzak, arazoak eta gorabeherak.

Aguraingo Udalaren aldetik:

• Boluntarioen sarea osatzen laguntzea.

• Lautada Biziak kudeatutako boluntarioen sarea osatzen duten pertsonei beharrezko bai-
menak ematea, eginkizunak betetzeko.

• Udalaren zerbitzuen edo kontratatutako enpresen jarduketak koordinatzea (garbiketa-, 
lorezaintza-, desinfekzio-zerbitzuak Udaltzaingoa, etab.) koordinatzea, baldin eta boluntarioen 
lanak oztopa baditzakete.

• Kontrolatu eta babestutako katu-koloniak seinaleztatzea.

• Osasun publikoa, animalien osasuna edo auzokideen arteko desadostasunak direla eta, 
beharrezkoak diren neurriak hartzea, Lautada Biziari jakinarazi ondoren.

• Udalak bere gain hartuko ditu kontrolatutako kolonietako katuak elikatzeko laguntzaren 
horniduraren ondorioz sortutako gastuak.

• Udalak albaitaritza-klinika laguntzaileak hautatuko ditu albaitaritza-tratamenduetarako eta 
HAMI programa osorako. Udalak bere gain hartuko ditu hauetatik eratorritako gastuak:

– Antzutzeak: Har eta emeak antzutzea, belarria markatzea, barneko parasitoak kentzea eta 
mikrotxipa jartzea (Udalaren izenean).

– Albaitaritza-tratamenduak, antzutzeak ez direnak (gaixorik edo zaurituta dauden katuak).

• II. kapitulutik (10.560,00 euro), udalak zuzenean estaliko ditu albaitaritza-, farmazia- eta 
elikadura-gastuak, eta ehuneko 68 antzutzeko, identifikatzeko eta HAMI metodoaren oinarrizko 
osasun-jarduketak egiteko erabiliko da; elkarteak, berriz, gainbegiratuko du behar bezala egiten 
direla jarduketok.

• Kolonien inguruko auzokideei jarduketen arrazoi eta onurei buruzko informazioa ematea, 
programan ezarritakoarekin bat.

• Gaixorik, zaurituta, harrapatuta edo hilik dauden animaliak daudenean jarduteko protoko-
loa ezartzea, katu-koloniak kudeatzeko programan ezarritakoarekin bat.

• Katu komunitarioak adoptatzeko protokoloa ezartzea, katu-koloniak kudeatzeko programan 
ezarritakoarekin bat.

• Auzokideen arteko gatazkak kudeatu eta konpontzeko protokoloa ezartzea, katu-koloniak 
kudeatzeko programan ezarritakoarekin bat.

• Jabari pribatuetan esku hartzeko protokoloa ezartzea, katu-koloniak kudeatzeko programan 
ezarritakoarekin bat.

• Jarduketak beste udal-zerbitzu batzuekin koordinatzea, katu-kolonietako animalia baten 
osotasun fisikoari arriskua eragiten dieten egoeretan.

LAUGARRENA. Jarraipen Batzordea

Jarraipen-batzorde kudeatzaile bat osatuko da, Ingurumen Zerbitzuko udal-teknikariek eta 
Lautada Bizia taldeko kideek osatua, eta hitzarmen honen xedeak betetzen direla kontrola-
tuko du. Batzorde horrek behar diren koordinazio-bilerak egingo ditu, gutxienez urtean behin, 
hitzarmenean jasotako ekintzak garatzeko.

Lautada Bizia solaskide bakarra izango da Udalaren aurrean katu-koloniak kudeatzeko.

BOSGARRENA. Finantzaketa eta ordaintzeko modua

Aguraingo Udalak 1.440,00 euroko (1.440,00 euro) partida batekin finantzatuko ditu hitzar-
men honen xede diren jarduketak, eta dirulaguntza izendunaren bidez bideratuko da Lautada 
Bizia elkartearen gastuak ordaintzeko.

Aurrekontuaren ehuneko hori HAMI proiektuaren kudeaketarekin eta programan sartutako 
katu komunitarioen zaintzarekin zuzenean lotutako gastuak finantzatzera bideratzen da, alde 
batera utzita katu komunitarioen albaitaritza-, farmazia- eta janari-gastuak, horiek zuzenean 
hartzen baititu Udalak bere gain.

Besteak beste, kontzeptu hauek finantzatu ahal izango dira, baldin eta hirugarrenek egindako 
faktura edo tiketen bidez justifikatzen badira:

1. Proiektuari lotutako joan-etorriak.

– Kolonien jarraipena egiteko, katuak harrapatzeko edo programarekin lotutako materialak 
lekualdatzeko beharrezkoak diren garraio-gastuak.

2. Programa kudeatzeko beharrezkoa den materiala.

– Katuak harrapatzeko eta segurtasunez maneiatzeko materiala (garraiatzaileak, tranpa-kaiolak, 
eskularruak edo antzeko beste elementu batzuk).

– Proiektuaren jarduketekin lotutako garbiketa- eta higiene-materiala.

3. Isolamenduan edo harrera kontrolatuan dauden katuak aldi baterako zaintzea

– Elikagaiak, harea, higiene-produktuak eta katuak aldi baterako mantentzeko beharrezkoak 
diren beste hornidura batzuk, baldin eta osasun arrazoiengatik, osatzeko arrazoiengatik edo 
proiektuaren barruan hartu aurretik isolatuta egon behar badute.

4. Boluntarioen aseguruak.

– Boluntarioek programako ekintzetan parte hartzearen ondoriozko istripuak edo erantzuki-
zunak estaltzen dituzten aseguru-polizak.

5. Proiektuari lotutako jarduketa-gastu txikiak.

– Koloniak erregistratzeko eta haien jarraipena egiteko materiala (formularioak, inprimakiak 
edo programa dokumentatzeko beharrezkoak diren beste euskarri batzuk).

Gastu guztiek zuzenean lotuta egon beharko dute proiektua egikaritzearekin, bai eta behar 
bezala justifikatuta ere, fakturen edo erosketa-txartelen bidez, dirulaguntzen arloan indarrean 
dagoen araudiarekin bat.

Katu-koloniak kudeatzeko zenbateko osotik udalak zuzenean hartuko ditu bere gain albaita-
ritza-, farmazia- eta elikadura-gastuak, udal-aurrekontuaren II. kapituluaren kargura (10.560,00 
euro).

Elkarteak jarduketa horiek eta lotutako gastua kontrolatu eta haien jarraipena egingo du, eta 
ziurtatutako du esku-hartzeak programaren arabera egiten direla, Udalak bere gain hartutako 
gastuak honela banatuko ditu:

• 7.200,00 euro, esterilizazio kirurgikorako, mikrotxip bidezko identifikaziorako eta HAMI pro- 
graman sartutako katu komunitarioei zuzenean lotutako osasun-jarduketetarako.

• 480,00 euro, programaren arabera kudeatutako katu-kolonietarako elikagaiak erosteko.

• 2.880,00 euro, albaitaritzako beste gastu batzuetarako, honako hauek barne: tratamendu 
medikoak, larrialdietako arreta, sendaketak, proba diagnostikoak edo katu komunitarioen osa- 
suna eta ongizatea bermatzeko beharrezkoak diren beste osasun- eta farmazia-jarduketa batzuk 
edo hitzarmenaren xedearekin lotutako beste gastu batzuk.

Ordaintzeko modua:

Zenbatekoaren ehuneko 90 hitzarmena sinatu aurretik ordainduko da, eta gainerako ehu-
neko 10a egiaztagiriak aurkeztu ondoren.

SEIGARRENA. Hitzarmenaren indarraldia

Hitzarmen honen indarraldia urtebetekoa da, 2026ko urtarrilaren 1etik abenduaren 31ra bitar- 
tekoa.

ZAZPIGARRENA. Aldaketa

Hitzarmen hau aldatu ahal izango da, bi alderdietako edozeinek hala eskatuta eta elkarre-
kin adostuta, aurreko klausulan hitzarmena hutsaltzeko ezarritako izapideei jarraikiz. Aldaketa 
guztiak idatziz egin beharko dira eraginkorrak izan daitezen, eta eranskin gisa erantsiko zaizkio 
hitzarmenari, bi alderdiek sinatu eta aldez aurretik onartu ondoren.

ZORTZIGARRENA. Justifikazioa

Erakunde onuradunak eman zaion dirulaguntza justifikatu beharko du. Horretarako, justifi- 
kazio-kontua aurkeztuko du diruz lagundutako programa edo jarduera amaitzen denetik gehie-
nez ere hiru hilabeteko epean.

Lautada Biziak, justifikatzeko, honako dokumentazio hau aurkeztu beharko du pdf formatuan 
eta digitalki sinatuta:

1. Hitzarmen honetan ezarritakoaren arabera egindako jarduketen memoria teknikoa.

2. Egindako jarduketen kostua justifikatzen duen memoria ekonomikoa. Memoriak proiek-
tuari egotzitako gastuen zerrenda sailkatua jasoko du, honako datu hauekin: hartzekodunaren 
identifikazioa, dokumentu-zenbakia, kontzeptua, zenbatekoa, jaulkipen-data eta, hala badagokio, 
ordainketa-data.

Zerrenda horri fakturak eta froga-balio baliokidea duten bestelako dokumentuak gehituko 
zaizkio. Horiek guztiek merkataritzako trafiko juridikoan baliodunak izan behar dute, hiruga-
rrenek jaulkitakoak izango dira, eta proiektua egikaritzearen ondoriozko gastuei dagozkienak 
izango dira.

Era berean, programa garatzeko beharrezkoak diren zeharkako kostuak edo kudeaketa-kos-
tuak gehitu ahal izango dira, baldin eta diruz lagundutako jarduketari behar bezala egozten 
bazaizkio eta haren izaeraren eta helburuaren araberakoak badira.

Aurkeztutako dokumentazioak aukera eman beharko du egiaztatzeko gastua benetan egin 
dela, hitzarmenaren xede diren jarduketekin lotura duela eta dirulaguntzen arloan aplikatu 
beharreko araudira egokitzen dela.

3. Erantzukizunpeko adierazpena. Erakunde onuradunak elektronikoki sinatutako erantzuki-
zunpeko adierazpen hauek biltzen dituen eranskina bete beharko du:

• Erantzukizunpeko adierazpena, adierazten duena fakturak eta ordainagiriak hitzarmenean 
aurreikusitako helburua edo xedea betetzearen ondorioz sortu direla eta Aguraingo Udalaren 
ekarpenarekin finantzatu direla.

• Proiektua garatzeko soldatapeko langilerik ez duela adierazten duen erantzukizunpeko adie- 
razpena.

• Pertsona edo erakunde onuradunaren erantzukizunpeko adierazpena, non zehazten baitira 
diruz lagundutako jarduera finantzatu duten beste dirulaguntza edo diru-sarrera batzuk, zenba-
tekoa eta jatorria adierazita, edo, hala badagokio, proiekturako beste diru-laguntzarik ez duela 
eskatu eta ez duela jaso adierazten duen adierazpena.

BEDERATZIGARRENA. Emandako dirulaguntza ez justifikatzea edo justifikazio nahikorik 
ez ematea

Emandako dirulaguntza justifikatzen ez bada, behar bezala justifikatzen ez bada edo diruz 
lagundutako jarduketak osorik edo zati batean betetzen ez badira, jasotako zenbatekoak osorik 
edo zati batean itzuli beharko dira, bai eta berandutze-interesak ere, dirulaguntzen arloan inda- 
rrean dagoen araudiaren arabera.

Ez da ordainduko gainerako ehuneko 10ari dagokion bigarren ordainketa, harik eta lehe-
nengo ordainketaren justifikazioa aurkeztu eta aldeko balorazioa egiten ez den bitartean.

Udalak dagoeneko ordaindutako zenbatekoa itzultzeko eskatu ahal izango du, hitzarmen 
honetan onartutako betebeharrak betetzen ez badira.

Dirulaguntza ez da inola ere ordainduko baldin eta erakunde onuradunak udal honek eman-
dako beste dirulaguntza batzuk justifikatu edo itzuli gabe baditu eta/edo zerga-betebeharrak eta 
Gizarte Segurantzarekikoak egunean ez baditu.

HAMARGARRENA. Dirulaguntza egikaritzeko, justifikatzeko eta kontrolatzeko baldintzak

Hitzarmen hau arau hauek arautuko dute: aplikatzekoak diren administrazio-zuzenbideko 
arauak, Dirulaguntzei buruzko azaroaren 17ko 38/2003 Lege Orokorra, uztailaren 21eko 887/2006 
Errege Dekretuaren bidez onartutako erregelamendua, dirulaguntzei buruzko udal-ordenantza 
eta hitzarmenen arloko Sektore Publikoaren Araubide Juridikoaren Legea.

Subsidiarioki, erakunde onuradunak bete egin beharko ditu toki-korporazioei buruz inda-
rrean dagoen araudia eta dirulaguntzei buruzko udal-ordenantza, bai eta hitzarmen honetan 
ezarritako betebeharrak ere, dirulaguntzaren justifikazioa, kontrola eta jarraipena ahalbidetuz, 
aplikatzekoa den legeriaren arabera.

• Proiektua egikaritzea, ekintza gauzatzea, edo dirulaguntza ematea funtsatzen duen jokabi-
dea hartzea.

• Udalean justifikatzea eskakizunak eta baldintzak betetzen direla, jarduera behar bezala egin 
dela eta xedeak lortu direla.

• Organo eskudunek egiten dituzten kontrol-, egiaztapen- eta auditoretza-jarduketak ahalbi-
detzea, eta, horretarako, eskatutako informazioa eta dokumentazioa ematea, kontabilitate-libu- 
ruak eta gastuen justifikazio-erregistroak barne.

• Fakturak eta ordainagiriak aurkeztea honako hauek behar bezala identifikatuta: jaulkitzailea, 
hartzailea, gastuaren xedea, eta fakturaren data eta zenbakia.

• Jakinaraztea diruz lagundutako ekintza horiek gauzatzeko bestelako dirulaguntzak, laguntzak, 
edo baliabideak jaso direla.

• Zerga-betebeharrak eta Gizarte Segurantzarekikoak egunean izatea eta Udalarekin ordaindu 
gabeko zorrik ez izatea.

• Jasotako funtsen ziurtagiriak, dokumentu elektronikoak barne, gutxienez lau urtez gordetzea, 
funtsak ematen direnetik zenbatzen hasita.

• Finantzaketaren publizitatea egitea, bi hizkuntza ofizialak erabiliz, eta Udalak logotipoei eta 
erantzukizun-klausulei buruz emandako oharrei jarraikiz.

• Jasotako funtsak itzultzea, baldin eta ez badira betetzen hitzarmenaren edo aplikatu beha-
rreko araudiaren betebeharrak.

HAMAIKAGARRENA. Izaera juridikoa

Hitzarmen honek izaera juridiko eta administratiboa du, Sektore Publikoaren Araubide Juri- 
dikoaren urriaren 1eko 40/2015 Legearen 47.2.c) artikuluan ezarritakoaren arabera, eta, admi-
nistrazio-zuzenbideak arautzen ditu haren interpretazioa eta garapena.

HAMABIGARRENA. Jurisdikzio eskuduna

Interpretazioak, aldaketak, ondoreak edo suntsiaraztea eragin dezaketen auzigaiak adminis-
trazioarekiko auzien jurisdikzioari jakinaraziko zaizkio.

HAMAHIRUGARRENA. Datuen babesa

Lautada Biziak eta Aguraingo Udalak, Europako Parlamentuaren eta Kontseiluaren 2016ko 
apirilaren 27ko Datu pertsonalen babesari buruzko (EB) 2016/679 Erregelamenduan eta Datu 
pertsonalen babeserako eta eskubide digitalak bermatzeko abenduaren 5eko 3/2018 Lege Or-
ganikoan xedatutakoa betez, adostu dute hitzarmen honen xede diren jarduketak kudeatu eta 
garatzearen ondorioz lortutako datu pertsonal guztiak jasotzea erakunde bakoitzaren titularta-
suneko datu pertsonalen fitxategi automatizatuetan, zeinen xedea baita eskumenen esparruan 
kudeaketaren berezko eginkizunak betetzea. Konpromisoa hartzen dute pertsona horiei jakina-
razteko datuak irispidean izateko, zuzentzeko, ezerezteko eta aurkaratzeko eskubideak baliatzeko 
aukera dutela, eta, horretarako, bi erakundeetako bulegoetara jo beharko dutela.

HAMALAUGARRENA. Hizkuntza-normalizazioa eta berdintasuna

Hitzarmena egikaritzean aintzat hartuko dira, batetik, euskararen eta gaztelaniaren koofi-
zialtasuna eta, bestetik, 179/2019 Dekretuak (Euskadiko toki-erakundeetan hizkuntza ofizialen 
erabilera instituzionala eta administratiboa normalizatzeari buruzkoa) eta Aguraingo Udalak 
indarrean duen euskararen erabilera normalizatzeko planak ezartzen dituzten irizpideak.

Hala, elebidunak izango dira webguneak, sare sozialetako argitalpenak, errotulazioak eta 
seinaleak, jarraibideak, iragarkiak eta abarrak.

Jarduketa guztietan hizkera eta irudi inklusibo eta ez-sexistak erabili behar dira, berdintasun-, 
aniztasun-, rolen aniztasun- eta erantzukidetasun- balioak sustatuz, zeharka programa osoan 
eta, batez ere, iragarki eta komunikazioetan.

HAMABOSGARRENA. Hitzarmena azkentzea

Lankidetza-hitzarmen honen sinatzaileentzako suntsiarazteko arrazoiak izango dira hitzarme-
naren indarraldia amaitzea eta lankidetza-hitzarmenean ezarritako betebehar eta konpromisoak 
ez betetzea, bai eta sinatzaileetako batek helburuak aldatzea ere.

Halaber, izaera dela-eta indarreko legedian eta bereziki dirulaguntzen udal-ordenantzan jaso- 
tako beste edozein arrazoirengatik suntsiaraziko da.

HAMASEIGARRENA. Publizitatea

Sektore Publikoaren Araubide Juridikoaren urriaren 1eko 40/2005 Legean ezarritako garden-
tasunaren eta publizitate aktiboaren betebeharrak, Gardentasunari, informazio publikoa esku-
ratzeko bideari eta gobernu onari buruzko abenduaren 9ko 19/2013 Legearen 3. eta 8.c artiku-
luetan adierazitakoa, bai eta Euskadiko Toki Erakundeei buruzko apirilaren 7ko 2/2016 Legearen 
49. artikuluan ezartzen direnak bete beharko dira.

Eta ados daudela adierazteko, alde biek hitzarmen hau sinatu dute, adierazitako tokian eta 
egunean.

Hori guztia jendaurrean jartzen da, denek jakin dezaten.

Agurain, 2026ko martxoaren 11

